
INTERNETDA SO‘Z ERKINLIGI: KONSTITUTSIYAVIY 
KAFOLATLAR VA UNI AMALGA OSHIRISHNING HUQUQIY 

Annotatsiya. Mazkur maqolada Internet tarmog‘ida so‘z erkinligi va axborot erkinligini ta’minlashning 
konstitutsiyaviy-huquqiy asoslari, ushbu huquqni amalga oshirishning qonuniy chegaralari hamda 
zamonaviy raqamli makonda yuzaga kelayotgan huquqiy muammolar kompleks tahlil qilinadi. Tadqiqotda 
O‘zbekiston Respublikasi Konstitutsiyasining 33-moddasida mustahkamlangan axborotni izlash, olish, 
saqlash, undan foydalanish va uni tarqatish huquqining mazmuni, shuningdek, ushbu huquqni milliy 
xavfsizlik, jamoat tartibi, jamoat axloqi, aholi sog‘lig‘i va boshqa shaxslarning huquq hamda erkinliklarini 
himoya qilish maqsadida qonun bilan cheklashning huquqiy asoslari yoritilgan. Maqolada Internetning 
transchegaraviyligi, anonimligi va axborot almashinuvi tezligi kabi o‘ziga xos xususiyatlari sababli 
yuzaga kelayotgan huquqiy xavf-xatarlar, jumladan, ekstremistik materiallar, terrorizmni targ‘ib qiluvchi 
axborotlar, bolalar pornogra�iyasi, giyohvandlik vositalari va psixotrop moddalarni targ‘ib etuvchi 
kontent, kibersuitsidga undovchi materiallar, yolg‘on axborot hamda shaxsiy hayot daxlsizligini buzuvchi 
ma’lumotlarning tarqalishiga qarshi kurashishning huquqiy mexanizmlari tahlil etilgan. Shuningdek, 
xalqaro huquq normalari, rivojlangan davlatlar tajribasi hamda xalqaro tashkilotlar yondashuvlari asosida 
Internetda so‘z erkinligini ta’minlash bilan axborot xavfsizligini mustahkamlash o‘rtasidagi mutanosiblik 
masalalari yoritilgan. Tadqiqot yakunida O‘zbekiston Respublikasida raqamli makonda so‘z erkinligini 
ta’minlash, fuqarolarning konstitutsiyaviy huquqlarini kafolatlash va zararli kontentga qarshi kurashishning 
huquqiy mexanizmlarini takomillashtirish bo‘yicha ilmiy-amaliy xulosalar hamda takli�lar ilgari surilgan.

Kalit so‘zlar: internet, so‘z erkinligi, axborot erkinligi, konstitutsiyaviy huquqlar, axborot xavfsizligi, 
zararli kontent, ekstremizm, terrorizm, shaxsiy hayot daxlsizligi, jamoat axloqi

СВОБОДА СЛОВА В ИНТЕРНЕТЕ: КОНСТИТУЦИОННЫЕ ГАРАНТИИ 
И ПРАВОВЫЕ ПРЕДЕЛЫ ЕЁ РЕАЛИЗАЦИИ

Илхомбеков Жасурбек Илхомбек угли,
доктор философии по юридическим наукам,

старший преподаватель сектора конституционного права
Ташкентского государственного юридического университета

Аннотация. В статье проводится комплексный анализ конституционно-правовых 
основ обеспечения свободы слова и свободы информации в Интернете, правовых пределов 

реализации данного права, а также проблем, возникающих в современном цифровом 
пространстве. Раскрывается содержание закреплённого в статье 33 Конституции 
Республики Узбекистан права искать, получать, хранить, использовать и распространять 
информацию. Рассматриваются также правовые основания ограничения данного права 
законом в целях защиты национальной безопасности, общественного порядка, общественной 
нравственности, здоровья населения, прав и свобод других лиц. Проанализированы 
правовые механизмы противодействия рискам, обусловленным такими особенностями 
Интернета, как трансграничный характер, анонимность и высокая скорость обмена 
информацией. К числу подобных рисков относятся распространение экстремистских 
материалов, информации, пропагандирующей терроризм, детской порнографии, контента, 
пропагандирующего наркотические средства и психотропные вещества, материалов, 
побуждающих к киберсуициду, ложной информации, а также сведений, нарушающих 
неприкосновенность частной жизни. На основе норм международного права, опыта развитых 
государств и подходов международных организаций освещаются вопросы обеспечения 
баланса между свободой слова в Интернете и укреплением информационной безопасности. 
По результатам исследования сформулированы научно-практические выводы и предложения 
по совершенствованию правовых механизмов обеспечения свободы слова в цифровом 
пространстве, гарантирования конституционных прав граждан и противодействия 
вредоносному контенту в Республике Узбекистан. 

Ключевые слова: Интернет, свобода слова, свобода информации, конституционные 
права, информационная безопасность, вредоносный контент, экстремизм, терроризм, 
неприкосновенность частной жизни, общественная нравственность 

FREEDOM OF EXPRESSION ON THE INTERNET: CONSTITUTIONAL GUARANTEES AND 
LEGAL LIMITS FOR ITS IMPLEMENTATION

Ilkhombekov Jasurbek Ilkhombekovich,
Senior Lecturer of the Department of Constitutional Law,

Tashkent State University of Law,
Doctor of Philosophy (PhD) in Law

Abstract. This article provides a complex analysis of the constitutional and legal foundations 
for ensuring freedom of speech and freedom of information on the Internet, the lawful limits 
of exercising these rights, and emerging legal challenges in the modern digital space. The 
study clarifies the content of the right to seek, receive, store, use, and disseminate information 
enshrined in Article 33 of the Constitution of the Republic of Uzbekistan, alongside the legal 
grounds for restricting this right by law to protect national security, public order, public morals, 
public health, and the rights and freedoms of others. The paper examines legal mechanisms for 
countering risks arising from the inherent features of the Internet—such as cross-border nature, 
anonymity, and high-speed information exchange—including the spread of extremist materials, 
terrorist propaganda, child sexual abuse material (CSAM), drug and psychotropic substance 
promotion, cyber-suicide incitement, false/fake information, and data violating the privacy of 
private life. Furthermore, grounded in norms of international law, developed foreign practices, 
and international organizational approaches, the study addresses the proportionality between 
ensuring freedom of speech on the Internet and strengthening information security. Concluding the 
research, theoretical-practical conclusions and proposals are advanced for guaranteeing citizens’ 
constitutional rights in the digital space and improving legal mechanisms for countering harmful 
content in the Republic of Uzbekistan.

Keywords: internet, freedom of speech, freedom of information, constitutional rights, information 
security, harmful content, extremism, terrorism, right to privacy, public morality

Kirish
O‘zbekiston Respublikasi Konstitutsiyasi-

ning 33-moddasida: “Axborotni izlash, olish 
va tarqatishga bo‘lgan huquqni cheklashga 
faqat qonunga muvo�iq hamda faqat kons-
titutsiyaviy tuzumni, aholining sog‘lig‘ini, 
ijtimoiy axloqni, boshqa shaxslarning huquq 
va erkinliklarini himoya qilish, jamoat xavf-
sizligini hamda jamoat tartibini ta’minlash, 
shuningdek davlat sirlari yoki qonun bilan 
qo‘riqlanadigan boshqa sir oshkor etilishi-
ning oldini olish maqsadida zarur bo‘lgan 
doirada yo‘l qo‘yiladi”, – deb belgilab qo‘yil-
gan (Republic of Uzbekistan, 2023). Aynan 
shu sababli Internetda turli asoslarga ko‘ra 
so‘z erkinligining cheklanishini konstitutsiya-
viy norma matnida sanab o‘tilgan tartibdagi-
na tahlil qilish ma’quldir. 

Mazkur tadqiqotning ilmiy muammosi 
Internet makonida so‘z va axborot erkinligini 
ta’minlash bilan uni qonuniy cheklash o‘rta-
sidagi konstitutsiyaviy-huquqiy muvozanatni 
ta’minlash mexanizmlarining yetarlicha aniq 
belgilanmaganligi bilan bog‘liq. Tadqiqot-
ning maqsadi Internetda so‘z erkinligining 
konstitutsiyaviy kafolatlari va uni amalga 
oshirishning huquqiy chegaralarini aniqlash 
hamda milliy qonunchilikni takomillashtirish 
bo‘yicha ilmiy-amaliy takli�lar ishlab chiqish-
dan iborat. 

Ushbu maqsadga erishish uchun Internet-
dagi zararli kontentga nisbatan milliy huqu-
qiy choralarni, axborotni cheklash va blok-
lash mexanizmlarini hamda xorijiy davlatlar 
tajribasini qiyosiy-huquqiy jihatdan tahlil qi-
lish vazifalari belgilandi. Tadqiqotning ilmiy 
yangiligi Internetda axborotni cheklashda 
qonuniylik, zaruriyat, mutanosiblik va sud 
nazorati mezonlarini uyg‘un qo‘llash bo‘yicha 
takli�lar ishlab chiqilganida namoyon bo‘ladi.

Mazkur yo‘nalishda olib borilgan ilmiy 
tadqiqotlar tahlili shuni ko‘rsatadiki, In-
ternetdagi so‘z erkinligi masalasi asosan 
axborot xavfsizligi, ekstremistik mazmundagi 
materiallar tarqalishining oldini olish hamda 
shaxsning huquq va erkinliklarini himoya 

qilish nuqtayi nazaridan o‘rganilgan. Biroq 
Internetda so‘z erkinligini cheklashning 
konstitutsiyaviy mezonlari, xususan, chek-
lovning qonuniyligi, zaruriyati, mutanosib-
ligi, amal qilish doirasi va sud nazorati bilan 
bog‘liq masalalar kompleks tarzda yetarlicha 
tadqiq etilmagan. Shu jihatdan mazkur tad-
qiqot mavjud ilmiy yondashuvlardan farqli 
ravishda Internetdagi axborot erkinligi va uni 
cheklash o‘rtasidagi konstitutsiyaviy-huquqiy 
muvozanat masalasini tizimli ravishda tahlil 
qilishga qaratilgan.

Internet hamda axborot-kommunikatsiya 
texnologiyalari bugungi kunda ekstremistik 
harakatlar uchun qulay muhit yaratayotgan-
ligi qayd etilmoqda. Masalan, S. Turkin va 
Y. Ulyanovaning maqolalarida ekstremistik 
tashkilotlar Internet imkoniyatlaridan faol 
foydalanishi ko‘rsatilgan (Turkin, & Ulyano-
va, 2003):

1. Saytlarni yaratish va saqlashning 
anonimligi – aksariyat saytlarning anonim 
mualli�ligi ularning yaratuvchilari yoki ilhom-
lantiruvchilariga javobgarlikdan qochish yoki 
minimal jazoga tortilish imkonini beradi.

2. Ma’lumotni max�iy so‘z orqali che-
garalash – ma’lum bir ma’lumotga kirishni 
cheklash orqali uni yashirish mumkin. Bu 
nazorat qiluvchi organlar uchun ekstremistik 
ma’lumotlarni aniqlash imkoniyatlarini sezi-
larli darajada kamaytiradi va uning ommaga 
taqdim etilishini isbotlashni qiyinlashtiradi.

3. Ekstremistik saytlar orasida havolalar 
tarmog‘ini yaratish – turli saytlarga o‘zaro 
havolalar orqali axborot tarmoqlari tashkil 
etiladi, bu tashri�larni oshiradi va kontent 
doirasida tashrif buyuruvchilarni “ushlab 
turish” imkonini beradi.

4. Ma’lumotni domenlar orasida ko‘chi-
rish tezligi – hatto sayt rasmiylar tomonidan 
yopilgan bo‘lsa ham, uning kontenti boshqa 
ekstremistik saytlardagi havolalar tizimi or-
qali osongina ko‘chirilishi mumkin.

5. Saytni boshqa mamlakatda ro‘yxatdan 
o‘tkazish – bu ekstremistik saytning mazmu-
ni va mavjudligini nazorat qilishni qiyinlash-

tiradi hamda sayt mualli�larini ma’muriy va 
jinoiy javobgarlikka tortishni murakkablash-
tiradi.

Ekstremistik faoliyatga qarshi kurashish 
maqsadida Internetda huquq va erkinliklarni 
cheklash bo‘yicha xorijiy tajribalar ham hi-
sobga olinishi zarur. Ko‘pgina mamlakatlarda 
ma’lumotlarni saqlash va foydalanuvchilar 
o‘rtasidagi elektron muloqotni nazorat qilish 
bilan bir qatorda muloqotni kuzatish tizimla-
ri ham kengaytirilgan.

Metodlar
Mazkur tadqiqotda Internet makonida 

so‘z erkinligi va uning huquqiy chegaralarini 
tizimli o‘rganish maqsadida bir qator ilmiy 
metodlardan foydalanildi. Xususan, milliy 
qonunchilik va Konstitutsiya normalarining 
mazmun-mohiyatini ochib berishda formal-
yuridik va normativ-huquqiy tahlil metod-
lari qo‘llandi. Xalqaro huquq normalari va 
rivojlangan davlatlar tajribasini qiyoslashda 
qiyosiy-huquqiy metod asos qilib olindi. 
Bundan tashqari, tarmoqdagi zararli kontent 
turlari va xavf-xatarlarni tasni�lashda tizimli-
tarkibiy yondashuv, axborot olish huquqi 
hamda shaxsiy hayot daxlsizligi o‘rtasidagi 
ziddiyatlarni o‘rganishda esa kollizion tahlil 
va mantiqiy-huquqiy metodlardan keng foy-
dalanildi.

Mazkur metodlar tadqiqot vazifalariga 
muvo�iq ravishda qo‘llandi: formal-yuridik 
metod milliy qonunchilikdagi huquqiy nor-
malarning mazmunini aniqlashga, tizimli-
tarkibiy metod ularning o‘zaro bog‘liqligini 
ochib berishga, qiyosiy-huquqiy metod esa 
O‘zbekiston qonunchiligini xorijiy huquqiy 
tajriba bilan solishtirishga xizmat qildi. 
Kollizion va mantiqiy-huquqiy metodlar so‘z 
erkinligi, jamoat xavfsizligi hamda boshqa 
shaxslarning huquq va erkinliklari o‘rtasidagi 
huquqiy muvozanatni aniqlashda qo‘llandi.

Qiyosiy-huquqiy metod doirasida Yevro-
pa Ittifoqining Digital Services Act (Regulati-
on (EU) 2022/2065) hamda Germaniyaning 
Network Enforcement Act (Netzwerkdurch-
setzungsgesetz – NetzDG) hujjatlaridagi 

Internetdagi noqonuniy kontentni cheklash 
va platformalarning majburiyatlariga oid 
yondashuvlar O‘zbekiston qonunchiligidagi 
mavjud tartiblar bilan qiyoslandi (Federal 
Republic of Germany, 2017). Xususan, maz-
kur huquqiy tartibga solish modellarida 
noqonuniy kontentni aniqlash va cheklash 
bilan bir qatorda qarorning huquqiy asoslili-
gi, foydalanuvchining e’tiroz bildirish imko-
niyati hamda davlat nazoratining chegaralari 
kabi masalalarga alohida e’tibor qaratilishi 
aniqlanadi.

Germaniya tajribasi ham Internetdagi no-
qonuniy kontentni tartibga solishda muhim 
ahamiyatga ega. Germaniyaning Network 
Enforcement Act (Netzwerkdurchsetzungs-
gesetz – NetzDG) qonuni ijtimoiy tarmoq 
platformalariga noqonuniy kontent haqidagi 
shikoyatlarni ko‘rib chiqish va qonunda 
belgilangan hollarda bunday kontentni olib 
tashlash bo‘yicha majburiyatlarni yuklaydi. 
Mazkur tajriba shuni ko‘rsatadiki, Internet-
dagi kontentni tartibga solish faqat davlat 
tomonidan to‘liq bloklashga emas, balki 
platformalarning protsessual majburiyatlari, 
shikoyatlarni ko‘rib chiqish va qarorlarning 
asoslantirilganligini ta’minlashga ham tayani-
shi mumkin. Shu jihatdan O‘zbekiston qonun-
chiligini takomillashtirishda noqonuniy kon-
tentni aniqlash va cheklash bilan bir qatorda 
platformalarning shikoyatlarini ko‘rib chiqish 
hamda foydalanuvchilarning huquqiy himoya 
vositalaridan foydalanishini ta’minlash mexa-
nizmlarini rivojlantirish maqsadga muvo�iq.

Natijalar
Mazkur masalani ilmiy nuqtayi nazardan 

ko‘rib chiqishda Internet makonida salomat-
lik va jamoat axloqiga salbiy ta’sir ko‘rsatishi 
mumkin bo‘lgan axborot kontenti turlarini 
tizimli ravishda tasni�lash muhim ahamiyat 
kasb etadi.

Mazkur masala doirasida pornogra�ik 
kontentni Internet tarmog‘ida joylashtirish 
bilan bog‘liq muammolarni alohida ko‘rib 
chiqish maqsadga muvo�iqdir. Zero, axborot 
sohasida inson huquq va erkinliklarining 

cheklanishiga oid bahs-munozaralar, ayniqsa, 
axloqiy mezonlar nuqtayi nazaridan tahlil 
qilinganda, aynan pornogra�iya masalasi 
markaziy o‘rinni egallaydi.

Internet muhitida pornogra�ik material-
larni tarqatish muammosi, xususan, bolalar 
ishtirokidagi pornogra�iya holatlari, nafaqat 
axloqiy, balki huquqiy jihatdan ham o‘ta 
jiddiy masala hisoblanadi. Chunki bunday 
kontent shaxsning sha’ni va qadr-qimmatiga, 
voyaga yetmaganlarning jismoniy va ruhiy 
rivojlanishiga bevosita tahdid soladi. Shu 
bois ko‘plab davlatlar qonunchiligida bolalar 
pornogra�iyasi mutlaq taqiqlangan va jinoiy 
javobgarlikka sabab bo‘luvchi harakat sifati-
da baholanadi.

Ayni paytda mazkur sohada asosiy muam-
mo shundaki, bir tomondan, so‘z va axborot 
erkinligi konstitutsiyaviy qadriyat sifatida 
e’tirof etiladi, ikkinchi tomondan esa jamoat 
axloqi va voyaga yetmaganlarni himoya qilish 
manfaatlari davlatning legitim vazifasi sifati-
da namoyon bo‘ladi. Demak, huquqiy tartibga 
solish mexanizmi mutanosiblik, zaruriyat va 
huquqiy aniqlik tamoyillariga tayangan holda 
ishlab chiqilishi lozim.

Bola huquqlari to‘g‘risidagi Xalqaro kon-
vensiyaning 34-moddasi bolalarni jinsiy eks-
pluatatsiya va jinsiy zo‘ravonlikning barcha 
shakllaridan muhofaza qilishni e’lon qiladi. 
Unga muvo�iq, ishtirokchi davlatlar bolalarni 
jinsiy faoliyatga majburlash, fohishalik maq-
sadida ularni ekspluatatsiya qilish hamda 
pornogra�ik materiallar tayyorlash uchun bo-
lalardan foydalanishga yo‘l qo‘ymaslik uchun 
milliy qonunchilikda zarur chora-tadbirlarni 
amalga oshirishlari shart (United Nations 
General Assembly, 1989). Shuningdek, ushbu 
choralar ikki tomonlama va ko‘p tomonlama 
xalqaro hamkorlikni o‘z ichiga olib, bola-
larning huquqlari va xavfsizligini samarali 
himoya qilish mexanizmlarini ta’minlashi 
lozim.

Bu norma bolalarning ma’naviy, axloqiy 
va psixologik rivojlanishi, sog‘lom ijtimoiy 
muhitda o‘sishi hamda davlatning bola 

huquqlarini ta’minlash bo‘yicha xalqaro maj-
buriyatlarini amalga oshirishi uchun huquqiy 
asos hisoblanadi.

Bizning �ikrimizcha, jamoat axloqi va 
ma’naviyatini himoya qilish masalasida eng 
samarali yondashuv senzurani, ya’ni Inter-
netdagi saytlar mazmunini oldindan nazorat 
qilishni emas, balki axloq buzuvchilarni 
huquqiy tartibda sudga tortish orqali amalga 
oshirishdir. Bunday mexanizm shaxsning 
huquqlari va erkinliklarini cheklamaydi, lekin 
jamiyatdagi axloqiy qoidalarga zid harakat-
larni aniq va samarali tarzda bartaraf etish 
imkonini beradi.

Shu nuqtayi nazardan, so‘z erkinligi va ax-
borot olish huquqini suiiste’mol qilishga yo‘l 
qo‘ymaslik maqsadida Internetdagi kontentni 
�iltrlash – pornogra�iyani, ayniqsa, bolalar 
ishtirokidagi pornogra�ik materiallarni tar-
qatishga qarshi kurashishda o‘zini oqlagan va 
zarur amaliyot sifatida baholanishi mumkin. 
Bu yondashuv davlat va jamiyatning huqu-
qiy, axloqiy va ijtimoiy majburiyatlari bilan 
uyg‘unlashgan holda raqamli muhitda bola-
larning huquqlari va jamoat axloqini samarali 
himoya qilish imkonini beradi.

Shu bilan birga, xorijiy tajribada Inter-
netdan foydalanuvchilarning xatti-harakat-
larini tartibga solishda tarmoq uskunalarini 
nazorat qilish va �iltrlash texnologiyalarini 
qo‘llash ko‘plab davlatlarda keng qo‘llanishi 
qayd etilmoqda. Bu mexanizmlar voyaga yet-
maganlarni zararli kontentdan himoya qilish, 
axborot xavfsizligini ta’minlash hamda jami-
yatning axloqiy va ma’naviy qadriyatlarini 
saqlashda muhim ahamiyatga ega.

Qiyosiy-huquqiy tahlil shuni ko‘rsatadiki, 
Internetdagi kontentni cheklash masalasida 
xorijiy davlatlarda ham mutanosiblik va sud 
nazorati tamoyillariga alohida e’tibor qara-
tiladi. Xususan, Yevropa Ittifoqining Digital 
Services Act hujjatida noqonuniy kontentga 
nisbatan choralar ko‘rilishi mumkinligi bilan 
birga Internet xizmatlari ko‘rsatuvchilarga 
barcha axborotni umumiy tarzda oldindan 
nazorat qilish majburiyati yuklanmasligi 

belgilangan (European Union, 2022). Shu-
ningdek, noqonuniy kontentni olib tashlash 
to‘g‘risidagi qaror vakolatli organ tomonidan 
asoslantirilishi va undan huquqiy himoya 
vositalaridan foydalanish imkoniyati ta’min-
lanishi lozim.

Yevropa Kengashi yondashuvida ham 
Internetdagi axborotni bloklash qonuniy 
asosga ega bo‘lishi, legitim maqsadga xizmat 
qilishi zarur hamda mutanosib bo‘lishi talab 
etiladi. Mazkur tajriba O‘zbekiston uchun 
ham muhim bo‘lib, Internet-resurslarni 
bloklashda aniq kontentni belgilash, cheklov 
doirasini asossiz kengaytirmaslik hamda 
sud nazoratini kuchaytirish zarurligini ko‘r-
satadi.

Endi esa Internetdagi giyohvandlik vosi-
 talari va psixotrop moddalar haqidagi ma’lu-
motlarni o‘z ichiga olgan kontent bilan bog‘ liq 
huquqiy va ijtimoiy muammolarni tahlil qila-
miz. Milliy qonunchilik fuqarolarning sog‘li-
g‘ini muhofaza qilish maqsadida so‘z erkinligi 
hamda axborotga egalik huquqini cheklovchi 
bir qator normalarni o‘z ichiga oladi. Bu, 
ayniqsa, giyohvand moddalar va psixotrop 
moddalar haqidagi kontentga aloqador.

O‘zbekiston Respublikasining “Omma-
viy axborot vositalari to‘g‘risida”gi Qonuni 
6-moddasiga ko‘ra, agar qonunda boshqacha 
qoida belgilanmagan bo‘lsa, OAVda giyoh-
vandlik vositalari, psixotrop moddalar va pre-
kursorlarni targ‘ib qilish qat’iyan taqiqlanadi 
(Republic of Uzbekistan, 2007). Bu moddada-
gi normalar so‘z erkinligi va axborot olish hu-
quqini giyohvand moddalardan foydalanishga 
yoki ularni targ‘ib qilishga yo‘l qo‘ymaslik 
bilan muvozanatlashtirishga qaratilgan. 

Internetda so‘z erkinligining huquqiy 
chegaralarini belgilashda ma’muriy va jino-
yat-huquqiy normalarning o‘zaro bog‘liq ligini 
ham hisobga olish lozim. Xususan, O‘zbekis-
ton Respublikasi Ma’muriy javobgarlik to‘g‘-
risidagi kodeksining 2022-moddasida omma-
viy axborot vositalari, telekommunikatsiya 
tarmoqlari yoki Internetdan foydalangan hol-
da yolg‘on axborot tarqatish uchun ma’muriy 

javobgarlik nazarda tutilgan (Republic of 
Uzbekistan, 1995a). Mazkur qilmishning ma’-
muriy javobgarlikdan keyin takroran sodir 
etilishi ayrim hollarda O‘zbekiston Respub-
likasi Jinoyat kodeksining 2446-moddasida 
nazarda tutilgan jinoiy javobgarlikni keltirib 
chiqarishi mumkin (Republic of Uzbekistan, 
1995b). Shu sababli Internetdagi axborotni 
cheklashda faqat axborotning haqiqatga mos 
yoki mos emasligini emas, balki uning hu-
quqiy oqibatlari, tarqatish usuli, yetkazilgan 
zarar va shaxsning aybi kabi holatlarni ham 
baholash zarur.

Bundan tashqari, voyaga yetmaganlarni 
pornogra�ik mazmundagi materiallardan 
himoya qilishga qaratilgan jinoyat-huquqiy 
normalar Internetdagi kontentga nisbatan 
alohida ahamiyatga ega. Bunday cheklovlar 
so‘z erkinligini asossiz ravishda toraytirishga 
emas, balki voyaga yetmaganlarning huquq-
lari, jamoat axloqi va xavfsizligini himoya 
qilishga qaratilgan qonuniy vosita sifatida 
baholanishi lozim.

Internet-resurslarni bloklash alohida 
huquqiy chora sifatida faqat qonuniy asos 
mavjud bo‘lgan, aniq huquqiy maqsadga 
qaratilgan, zarur hamda mutanosib bo‘lgan 
hollarda qo‘llanishi lozim. Bunda cheklov 
chorasi qo‘llanilishining huquqiy asosi, 
vakolatli organning vakolati, cheklovning 
predmeti va amal qilish muddati aniq 
belgilanishi zarur. Ayniqsa, butun Internet-
resursga nisbatan cheklov qo‘llash o‘rniga 
huquqqa xilof deb topilgan konkret material 
yoki sahifaga nisbatan cheklov qo‘llash so‘z 
erkinligiga aralashuvning mutanosibligini 
ta’minlashga xizmat qiladi. Shuningdek, 
bunday qaror ustidan ma’muriy yoki sud 
tartibida shikoyat qilish imkoniyatining 
mavjudligi ham muhim huquqiy kafolat sifa-
tida qaralishi lozim.

Shu bilan birga, Internet hamjamiyatlari 
va platformalarning ichki qoidalari ham 
ushbu vositalarni targ‘ib qilishni cheklaydi. 
Ushbu mexanizmlar ijtimoiy tartib va fuqaro-
larning sog‘lig‘ini muhofaza qilishda muhim 

ahamiyatga ega. Shu asosda milliy qonunchi-
lik giyohvand moddalarni iste’mol qilish va 
ularni tarqatishni targ‘ib qilish harakatlarini 
qonuniy tartibda jazolashni nazarda tutadi, 
bu esa global tarmoqda salbiy kontent tar-
qalishiga qarshi samarali huquqiy himoyani 
ta’minlaydi.

Maqolamizda yana bir muhim va jiddiy 
masala – o‘z joniga qasd qilish kontenti bilan 
bog‘liq muammolarni tahlil qilishga to‘xta-
lamiz. Bugun ushbu muammo Internetning 
global imkoniyatlari va uning mazmuniy yo‘-
nalishlaridan foydalanish bilan bog‘liq holda 
paydo bo‘lmoqda. V.L. Silayevaning �ikriga 
ko‘ra, Internet orqali qo‘zg‘atilgan o‘z joniga 
qasd qilish amali “kibersuitsid” deb ataladi 
(Silaeva, 2008).

Psixologik tahlillar shuni ko‘rsatadiki, 
Internetdan o‘z joniga qasd qilishga tayyor-
garlik ko‘rish yoki bunday harakatlar uchun 
resurs sifatida foydalanish turlicha namo-
yon bo‘ladi. Maxsus tadqiqotlar asosida bir 
nechta tipologiyalar ilgari surilgan. Ularning 
eng keng tarqalgani ikki asosiy variantni o‘z 
ichiga oladi:

1. Jamoaviy o‘z joniga qasd qilishga 
tayyorgarlik – bu holatda Internetda uch-
rashgan shaxslar yoki guruhlar birgalikda o‘z 
joniga qasd qilish harakatini amalga oshirish 
bo‘yicha kelishib olishadi. Ushbu holat psixo-
logiyada “virtual guruh ta’siri” sifatida baho-
lanadi, chunki internet aloqasi orqali shaxslar 
o‘zaro bog‘lanib, ruhiy qo‘llab-quvvatlash va 
fatvo bilan harakat qiladi.

2. O‘z joniga qasd qilish usullarini keng 
tarzda tasvirlovchi saytlar – bu resurslarda 
turli usullar, ssenariylar va vizual kontentlar 
joylashtirilgan bo‘lib, ular o‘z joniga qasd qi-
lishga harakat qilish imkoniyatlarini oshiradi. 
Bunday kontent shaxslarni ruhiy ta’sirlan-
tirishi, ularning qarorlarini shakllantirishi 
va ehtimoliy harakatlarini rag‘batlantirishi 
mumkin.

Shu tariqa Internetdan foydalanish or-
qali o‘z joniga qasd qilishga yoki jamoaviy 
kibersuitsidga moyillik, global tarmoqning 

anonimligi, ma’lumotlarning tez tarqalishi va 
shaxsiy nazariy tajriba orqali o‘zini ta’min-
lash imkoniyatlari bilan bog‘liqligi aniqlanadi. 
Bu holatlar mamlakatimizda axborot sohasini 
tartibga solish va Internet xavfsizligi hamda 
psixologik pro�ilaktika choralarini rivojlanti-
rishda muhim tahdid sifatida qarashni taqozo 
qiladi.

Shu nuqtayi nazardan, Internetda so‘z 
erkinligini cheklash masalasini boshqa 
shaxslarning huquq va erkinliklarini ta’-
minlash kontekstida tahlil qilish maqsadga 
muvo�iqdir. Asosiy muammo shaxs sha’ni va 
qadr-qimmatini himoya qilish, tuhmat va ha-
qoratning oldini olish, behayo so‘kinishlarni 
taqiqlash hamda fuqarolarning shaxsiy hayoti 
daxlsizligini ta’minlashdir.

Shaxsiy hayot daxlsizligini ta’minlash 
masalasi alohida ahamiyatga ega. Y.A. Mind-
rovaning (2007) tadqiqotida fuqarolarning 
axborot olish huquqi bilan shaxsiy hayot 
daxlsizligi huquqi orasida muayyan kolliziya 
mavjudligi ta’kidlanadi. Tadqiqotchining �ik-
riga ko‘ra, bunday kolliziya tabiiy xarakterga 
ega bo‘lib, shaxsiy hayot daxlsizligi huquqi 
subyektlarining qonuniy manfaatlarini himo-
ya qilish va o‘z vakolatlari doirasidan tash-
qari axborot olish huquqini amalga oshirish 
jarayonida yuzaga keladi. Shuningdek, bu 
kolliziya ko‘p hollarda tashqi omillar ta’sirida 
namoyon bo‘ladi.

Kolliziyalarning obyektiv sabablari axbo-
rot jarayonlarining jamiyat hayotiga ta’siri 
ortishi va axborot taraqqiyotining rivojla-
nishi bilan bog‘liq. Bu jarayonda fuqarolar 
hamda boshqa shaxslar bilan davlat xavfsiz-
ligi va manfaatlari o‘rtasida ziddiyatlar paydo 
bo‘ladi.

Subyektiv sabablar esa huquqiy madani-
yatning yetarli darajada rivojlanmaganligi, 
demokratik an’analarning kamligi, tajriba-
ning yetishmasligi, qonunlar va me’yoriy 
hujjatlar sifatining pastligi bilan bog‘liq. 
Shuningdek, norma ijodkorligi jarayonida 
qonunlar puxta o‘ylanmagan, muvo�iqlashti-
rilmagan yoki noaniq holda qabul qilingan-

ligi ham kolliziyaning paydo bo‘lishiga olib 
keladi.

Demak, shaxsiy hayot daxlsizligi va ax-
borot olish huquqi o‘rtasidagi ziddiyatlar 
jamiyat hayotidagi axborotni tarqatish 
jarayonlarining rivojlanishi bilan yaqindan 
bog‘liq bo‘lib, ularning samarali tartibga soli-
nishi huquqiy, ijtimoiy va texnik mexanizmlar 
orqali ta’minlanishi zarur.

Muhokama
Shu o‘rinda yuqoridagi tahlillarimizdan 

kelib chiqqan holda quyidagi xulosalarga ke-
lindi:

1. Olib borilgan tahlil natijalari Internet-
da so‘z erkinligini ta’minlash masalasida 
asosiy muammo huquqiy cheklovlarning 
mavjudligida emas, balki ularni qo‘llashning 
aniq mezonlarini belgilashda ekanligini ko‘r-
satadi. Xususan, bir xil axborot bir vaqtning 
o‘zida so‘z erkinligini amalga oshirish shakli 
va boshqa shaxslarning huquqlari yoki ja-
moat xavfsizligiga tahdid soluvchi kontent 
sifatida namoyon bo‘lishi mumkin. Shu sa-
babli uning huquqiy maqomini belgilashda 
axborotning mazmuni, tarqatish usuli, yuza-
ga kelishi mumkin bo‘lgan zarar va qonuniy 
cheklovning maqsadi birgalikda baholanishi 
lozim.

2. Mazkur yondashuv xalqaro va xorijiy 
tajribadagi qarashlar bilan hamohangdir. 
Xususan, Yevropa Ittifoqining Digital Services 
Act hujjatida noqonuniy kontentga qarshi 
choralar ko‘rish bilan bir qatorda, onlayn 
xizmat ko‘rsatuvchilarga barcha axborotni 
umumiy tarzda oldindan nazorat qilish maj-
buriyati yuklanmasligi belgilangan. Yevropa 
Kengashi standartlarida esa Internetdagi 
cheklovlar qonuniy asosga ega bo‘lishi, legi-
tim maqsadni ko‘zlashi, zarur va mutanosib 
bo‘lishi hamda samarali nazorat mexanizm-
lari bilan ta’minlanishi lozimligi qayd etilgan. 
Bu yondashuvlar milliy qonunchilikda ham 
umumiy va haddan tashqari keng cheklov-
lardan ko‘ra huquqqa xilof deb topilgan aniq 
kontentga nisbatan maqsadli choralarni qo‘l-
lash zarurligini ko‘rsatadi.

3. Shu nuqtayi nazardan, Internet-re-
surslarni bloklash va �iltrlash choralarini 
qo‘llashda so‘z erkinligini maksimal darajada 
saqlab qolish bilan birga, jamoat xavfsizligi, 
voyaga yetmaganlarni himoya qilish va 
boshqa shaxslarning huquqlarini ta’minlash 
o‘rtasida muvozanatni yaratish zarur. Bizning 
�ikrimizcha, bunday muvozanatga erishish 
uchun bloklash chorasi aniq huquqiy asosga 
ega bo‘lishi, uning doirasi va muddati belgi-
lanishi hamda manfaatdor shaxsga shikoyat 
qilish imkoniyati berilishi lozim.

4. Tadqiqotning muhim jihatlaridan biri 
shundaki, Internetdagi barcha nomaqbul 
yoki zararli axborotni avtomatik ravishda 
huquqqa xilof kontent sifatida baholash 
mumkin emas. Bunday yondashuv so‘z erkin-
ligining konstitutsiyaviy kafolatlarini asossiz 
ravishda cheklash xav�ini yuzaga keltiradi. 
Shu sababli kontentni cheklashda huquqqa 
xilo�lik, real zarar va qonuniy cheklov zaru-
rati o‘rtasidagi bog‘liqlikni aniqlash muhim 
hisoblanadi.

5. Mazkur tadqiqotning cheklangan jihati 
Internetdagi barcha platformalar va kontent 
turlarini qamrab olish imkoniyati bilan 
bog‘liq. Shu bois kelgusidagi tadqiqotlarda 
ijtimoiy tarmoqlarda algoritmik moderatsiya, 
sun’iy intellekt asosida kontentni avtomatik 
aniqlash va foydalanuvchilarning raqamli hu-
quqlarini himoya qilish masalalarini alohida 
o‘rganish maqsadga muvo�iq.

Shu bilan birga, Internetdagi zararli yoki 
nomaqbul kontentni cheklashning o‘zi ham 
so‘z erkinligiga ortiqcha aralashuv xav�ini 
yuzaga keltirishi mumkin. Ayrim hollarda 
davlat yoki platforma tomonidan “zararli” deb 
baholangan axborot qonun bilan taqiqlanma-
gan �ikr yoki bahsli qarash bo‘lishi ehtimoldan 
xoli emas. Shu sababli kontentning nomaqbul-
ligi bilan uning huquqqa xilo�ligini bir-biridan 
farqlash, cheklov qo‘llashdan oldin qonuniy-
lik, zaruriyat va mutanosiblik mezonlarini 
baholash muhim ahamiyat kasb etadi.

Demak, tadqiqot natijalari Internetdagi 
so‘z erkinligini ta’minlashda asosiy masala 

cheklovlarning mavjudligi emas, balki ularni 
qo‘llash mezonlarining huquqiy jihatdan 
aniq belgilanganligidan iborat ekanligini 
ko‘rsatadi. Qiyosiy tahlil natijalari ham shuni 
ko‘rsatadiki, zamonaviy huquqiy tizimlarda 
kontentni cheklash davlatning mutlaq ixti-
yoriga emas, balki aniq qonuniy asos, legitim 
maqsad, zaruriyat, mutanosiblik, protsessual 
kafolatlar va samarali shikoyat mexanizm-
lariga bog‘lanmoqda. O‘zbekiston qonun-
chiligini takomillashtirishda ham aynan shu 
mezonlarning o‘zaro bog‘liq holda qo‘llanishi 
Internetdagi so‘z erkinligi va jamoat man-
faatlari o‘rtasidagi muvozanatni ta’minlash 
imkonini beradi.

Xulosa
Demak, Internetda so‘z erkinligini chek-

lashning huquqiy asoslari va chegaralarini 
belgilashda inson huquqlari, jamoat axloqi, 
shaxsiy hayot daxlsizligi hamda davlat xavf-
sizligi manfaatlari o‘rtasida oqilona kons-
titutsiyaviy muvozanatni ta’minlash milliy 
axborot siyosati va qonunchilikni takomil-
lashtirishning ustuvor yo‘nalishlaridan biri 
bo‘lib qolmoqda.

Raqamli makonda so‘z va axborot er-
kinligini ta’minlash hamda uning huquqiy 
chegaralarini belgilash bugungi kunning eng 
murakkab konstitutsiyaviy-huquqiy masa-
lalaridan biridir. Innovatsion texnologiyalar 
insoniyatga cheksiz imkoniyatlar taqdim 
etish bilan bir qatorda transchegaraviylik va 
anonimlik xususiyati tufayli global xavf-xa-
tarlarni ham yuzaga keltirmoqda.

Olib borilgan tadqiqot va tahlillar asosida 
quyidagi yakuniy xulosalarga kelindi:

1. O‘zbekiston Respublikasi Konstitut-
siyasining 33-moddasida mustahkamlangan 
axborot erkinligi mutlaq huquq hisoblanmay-
di. Davlat xavfsizligi, jamoat tartibi, ijtimoiy 
axloq va o‘zgalar huquqlarini himoya qilish 
maqsadidagi cheklovlar faqat qonun doirasi-
da va zarur bo‘lgan me’yorda, ya’ni propor-
sional tarzda qo‘llanishi shart.

2. Internetdagi zararli kontentga, xususan, 
ekstremizm, kibersuitsid, bolalar pornogra�i-

yasi va giyohvandlik targ‘ibotiga qarshi kura-
shishda faqatgina texnik taqiqlar yoki bloklash 
usuli kutilgan samarani bermaydi. Bu jarayon-
da huquqiy javobgarlik, tizimli pro�ilaktika va 
jamiyatning raqamli madaniyatini oshirish 
choralari uyg‘unlikda olib borilishi lozim.

3. Fuqarolarning axborot izlash va 
tarqatish huquqi bilan shaxsiy hayot daxlsiz-
ligi o‘rtasidagi ziddiyatlarni hal etish uchun 
milliy qonunchilik normalarini raqamli davr 
talablariga moslashtirish va huquqiy aniqlik 
tamoyilini kuchaytirish zarur.

4. O‘zbekiston Respublikasining “Axbo-
rotlashtirish to‘g‘risida”gi Qonuni hamda 
Internet-resurslardan foydalanishni tartibga 
soluvchi boshqa normativ-huquqiy hujjat-
larda axborot resursini cheklash yoki blok-
lashning aniq huquqiy asoslari, cheklovning 
maqsadi, hajmi va amal qilish muddati aniq 
belgilanishi hamda bunday qarorlar ustidan 
samarali shikoyat qilish mexanizmlari nazar-
da tutilishi maqsadga muvo�iq.

5. Internet-resursni to‘liq bloklashdan 
ko‘ra qonunga xilof deb topilgan konkret 
kontent, sahifa yoki texnik manbaga nisbatan 
cheklov qo‘llash ustuvor mexanizm sifatida 
belgilanishi lozim. Bunda cheklovning zaru-
riyligi va mutanosibligi ustidan sud nazora-
tini kuchaytirish hamda manfaatdor shaxsga 
bunday qarorni qayta ko‘rib chiqish yoki shi-
koyat qilish imkoniyatini berish taklif etiladi.

6. O‘zbekiston Respublikasining Ma’muriy 
javobgarlik to‘g‘risidagi kodeksi 202-2-mod-
dasi va Jinoyat kodeksining 244-6-moddasida 
nazarda tutilgan yolg‘on axborot tarqatish bi-
lan bog‘liq javobgarlikni qo‘llashda axborot-
ning yolg‘onligi bilan bir qatorda uning real 
huquqiy zarari, tarqatish usuli, oqibatlari va 
shaxsning aybi ham baholanishini ta’minlov-
chi huquqiy mezonlarni aniqlashtirish maq-
sadga muvo�iq.

7. O‘zbekiston Respublikasining axborot 
erkinligi va ommaviy axborot vositalariga oid 
qonunchiligida Internetdagi so‘z erkinligini 
cheklashning yagona konstitutsiyaviy me-
zonlari sifatida qonuniylik, legitim maqsad, 

zaruriyat va mutanosiblik prinsiplari o‘zaro 
bog‘liq holda mustahkamlanishi hamda maz-
kur mezonlarning sud amaliyotida bir xilda 
qo‘llanishini ta’minlashga qaratilgan huquqiy 
mexanizmlar ishlab chiqilishi lozim. Demak, 
raqamli asrda milliy axborot xavfsizligini 

mustahkamlash va fuqarolarning fundamen-
tal demokratik huquqlarini kafolatlash o‘r-
tasida oqilona konstitutsiyaviy muvozanatni 
topish barqaror demokratik jamiyat va huqu-
qiy davlat poydevorini mustahkamlashning 
ustuvor strategik yo‘nalishi bo‘lib qoladi.

